ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 24-Ի N 1937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ 29 ԱՊՐԻԼԻ N 566-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	1.
	Անհրաժեշտությունը

	
	«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2010 թվականի 29 ապրիլի N 566-Ն որոշումը ուժը կորցրած ճանաչելու մասին» ՀՀ կառավարության որոշման նախագիծը մշակվել է հիմք ընդունելով ՀՀ կառավարության 29.10.2019թ. թիվ 1130-Լ որոշմամբ հաստատված «Բաց կառավարման գործընկերություն» նախաձեռնության շրջանակներում ՀՀ գործողությունների չորրորդ ծրագրի առաջին հանձնառության երկրորդ՝ «ՀՀ պետական բյուջեից դրամաշնորհների հատկացման թափանցիկության և հաշվետվողականության ապահովում» կետը՝ որի նապատակն է վերանայել Հայաստանի Հանրապետության պետական բյուջեից իրավաբանական անձանց դրամաշնորհների հատկացման  մրցութային կարգը, ապահովելով ՀՀ պետական բյուջեից տրամադրված ֆինանսական միջոցների շրջանակներում իրականացված  ծրագրերի վերաբերյալ տեղեկատվության մատչելիությունը, հասցեականությունը, հաշվետվողականությունը և բարելավել դրանց տրամադրման թափանցիկության մակարդակը։ 

	2.
	Ընթացիկ իրավիճակը և խնդիրները

	
	ՀՀ պետական բյուջեից դրամաշնորհների հատկացման գործընթացները կանոնակարգվում են  ՀՀ կառավարության 2003 թ․ դեկտեմբերի 24 N 1937-Ն որոշմամբ հաստատված պետական բյուջեից իրավաբանական անձանց սուբսիդիաների և դրամաշնորհների հատկացման կարգով։ Սակայն կարգով նախատեսվող մի շարք դրույթներ կորցրել են իրենց արդիականությունը, ինչպես նաև առկա են մրցութային գործընթացի իրականացման բացեր, որոնք խոչնդոտում են դրամաշնորների գործընթացի թափանիկությանը և հաշվետվողականությանը։ Միաժամանակ մշակված չէ հայտերի ձևանմուշների, կից փաստաթղթերի և այլ անհրաժեշտ տեղեկատվության միասնական փաթեթ։
Նշվածը ենթադրում է, որ անհրաժեշտ է ուժեղացնել ՀՀ պետական բյուջեից դրամաշնորհների տրմադրման գործընթացը, ինչպես նաև սահմանել հայտերի ձևանմուշների, հաշվետվությունների և այլ անհրաժեշտ փաստաթղթերի միասնական օրինակելի փաստաթղթեր։

	3.
	Տվյալ բնագավառում իրականացվող քաղաքականությունը

	
	Դրամաշնորհների տրադրաման բնագավառում իրականացվող քաղաքականությունը ՀՀ պետական բյուջեից դրամաշնորհների տրամադրման նպատակով իրավաբանական անձանց նկատմամբ օրենսդրության միասնական քաղաքականության իրականացում։

	4.
	Կարգավորման նպատակը և բնույթը

	
	Որոշման նախագծով նախատեսվում է փոփոխություններ կատարել ՀՀ կառավարության կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգում։ Մասնավորապես՝ 
1) Նախագծով վերանայվել են մրցութային գործընթացի ընթացակարգային մի շարք դրույթներ, այդ թվում՝ հանձնաժողովի գործունեության ընթացակարգերի հստակեցում, նիստերը առավել թափանցիկ դարձնելու նպատակով տեսաձայնագրում կամ ձայնագրվում, հանձնաժողովի պատասխանատվության ուժեղացում  և այլն),
2) ավելացվել է հանձնաժողովի անդամի, հրավիրված փորձագետի (մասնագետի) կամ քարտուղարի հայտերի նիստից անմիջապես հետո տվյալ ընթացակարգի առնչությամբ շահերի բախման դեպքում ինքնաբացառկի ներկայացման վերաբերյալ դրույթ։
3) ավելացվել է մասնակիցների մրցույթին համատեղ գործունեության կարգով (կոնսորցիումով)  մասնակցելու վերաբերյալ դրույթներ՝ կարգավորումներ,
4) Նախագծի 2-րդ կետով ավելացվել են նաև դրույթներ, ՀՀ կառավարության կողմից միջնաժամկետ ծախսային ծրագիրը հաստատվելուց հետո, հնարավորության դեպքում, մրցույթային գործընթաց սկսելու և պայմանագրեր կնքելու վերաբերյալ,
5) Հստակեցվել է նաև «պետական մարմնի ղեկավար» հասկացությունը․
6) Սահմանվել է էլեկտրոնային ծրագրային ապահովման առկայության դեպքում՝ մրցույթների անցկացումը, պայմանագրերի կնքումը, հաշվառումը և կնքված պայմանագրի արդյունքների ընդունումը էլեկտրոնային համակարգի միջոցով իրականացնելու պայմանները․
7) Նախագծի 4-րդ կետով նախատեսվում է, որ որոշման նախագիծը ընդունվելուց և 
[bookmark: _GoBack]ուժի մեջ մտնելուն հաջորդող 120 աշխատանքային օրվա ընթացքում ՀՀ ֆինանսների նախարարը հաստատելու է մրցույթի ընթացքում օգտագործվելիք փաստաթղթերի օրինակելի ձևերը, որոնք նաև հրապարակվելու են ՖՆ պաշտոնական ինտերնետային կայքում։ 

	5.
	Նախագծի մշակման գործընթացում ներգրավված ինստիտուտները և անձիք

	
	Որոշման նախագիծը մշակվել է ՀՀ ֆինանսների նախարարության կողմից՝ «Արմավիրի զարգացման կենտրոն» ՀԿ-ի հետ համագործակցությամբ։
Միաժամանակ Նախագծի մշակման գործընթացում հաշվի են առնվել նաև հասարակակական կազմակերպությունների մասնակցությամբ կազմակերպված մի շարք քննարկումների ընթացքում բարձրացված հարցերը (մասնավորապես՝ Արմավիրի զարգացման կենտրոն» ՀԿ-ի նախաձեռնությամբ ս.թ. նոյեմբերի 28-ին, (Բյուրո, Նալբանդյան 7/1) կազմակերպվել էր Նախագծի հանրային քննարկում՝ մի շարք հասարակական կազմակերպությունների և պետական մարմինների ներկայացուցիչների մասնակցությամբ։ Թրանսփարենսի Ինթերնեշնլ հակակոռուպցիոն կենտրոնը ս․թ․ դեկտեմբերի 6-ին (Դաբլ Թրի Բայ Հիլթոն հյուրանոց) կազմակերպել էր վերջինիս նախաձեռնությամբ մշակված «Հայաստանի Հանրապետության պետական բյուջեից իրավաբանական անձանց դրամաշնորհների հատկացման կարգի» նախագծի  վերաբերյալ քննարկում, որի ընթացքում ներկայացված մի շարք առաջարկություններ հաշվի են առնվել Նախագծի մշակման գործընթացում)։

	6.
	Ակնկալվող արդյունքը

	
	ՀՀ պետական բյուջեից իրավաբանական անձանց հատկացվող դրամաշնորհների տրամադրամն թափանցիկության և հաշվետվողականության ապահովում,  ինչպես նաև մրցույթների հայտերի ձևանմուշների, հաշվետվությունների և այլ անհրաժեշտ փաստաթղթերի միասնական օրինակելի փաստաթղթերի սահմանման համար, որը կմշակվի և կհաստատվի ՀՀ ֆինանսների նախարարի կողմից Նախագիծը հաստատվելուց և ուժի մեջ մտնելուց հետո սահմանված ժամկետում։

	7.
	Այլ տեղեկություններ (եթե այդպիսիք առկա են)








ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 24-Ի N 1937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ 29 ԱՊՐԻԼԻ N 566-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2010 թվականի 29 ապրիլի N 566-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 24-Ի N 1937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ 29 ԱՊՐԻԼԻ N 566-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

	«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2010 թվականի 29 ապրիլի N 566-Ն որոշումը ուժը կորցրած ճանաչելու մասին»   ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

